
THIRRJE PËR PJESËMARRJE NË KONFERENCËN SHKENCORE KOMBËTARE ME TEMË: “ZHVILLIME DHE RISI NË TË DREJTËN PRIVATE ME FOKUS NË MEKANIZMAT PRIVATË TË ZGJIDHJES SË MOSMARRËVESHJEVE”


Departamenti i të Drejtës Civile në Fakultetin e Drejtësisë, UT  ka kënaqësinë të ftojë studiues të së drejtës, gjyqtarë, avokatë, juristë, studentë të doktoraturës në Konferencën Shkencore kombëtare “Zhvillime dhe Risi në të Drejtën Private me Fokus në Mekanizmat Privatë të Zgjidhjes së Mosmarrëveshjeve”, e cila  do të zhvillohet në ambientet e Fakultetit të Drejtësisë, UT, në datën 3 tetor 2025.

Kjo konferencë organizohet në kuadër të aktiviteteve shkencore të Departamentit të së Drejtës Civile, si pjesë e angazhimit të Fakultetit të Drejtësisë dhe Departamentit të së Drejtës Civile në promovimin e kërkimit shkencor dhe zhvillimin e së drejtës në Shqipëri. Konferenca synon të krijojë një hapësirë akademike për studiuesit e së drejtës, ku ata mund të prezantojnë punimet e tyre shkencore dhe të shkëmbejnë mendime mbi zhvillimet bashkëkohore dhe sfidat në fushën e së drejtës private. Vëmendje e veçantë i kushtohet rolit të mekanizmave jashtëgjyqësorë në zgjidhjen e mosmarrëveshjeve në kontekste të ndryshme të së drejtës private.

TEMAT KRYESORE TË KONFERENCËS PËRFSHIJNË, POR NUK KUFIZOHEN NË:

· Zhvillime bashkëkohore në të drejtën civile, tregtare, familjare, të punës, pronësisë intelektuale dhe sferave të tjera të së drejtës private;
· Zhvillime bashkëkohore në  format e zgjidhjes alternative të mosmarrëveshjeve (ADR), si ndërmjetësimi, arbitrazhi etj.;
· Veçori dhe sfida të përdorimit të mekanizmave jashtëgjyqësorë për zgjidhjen e mosmarrëveshjeve tregtare, civile, familjare, të punës, pronësisë intelektuale etj.;
· Zhvillime bashkëkohore në të drejtën ndërkombëtare private dhe ndërveprimi i saj me mekanizmat jashtëgjyqësorë në zgjidhjen e mosmarrëveshjeve ndërkufitare;
· Efiçenca dhe sfidat e mekanizmave jashtëgjyqësorë të zgjidhjes së mosmarrëveshjeve private në kontekstin shqiptar dhe ndërkombëtar;
· Ndikimi i teknologjisë dhe digjitalizimit në marrëdhëniet juridiko-private dhe zgjidhjen jashtëgjyqësore të mosmarrëveshjeve;
· Roli i jurisprudencës dhe doktrinës në zhvillimin e institucioneve të së drejtës private. Sfidat që lindin nga përdorimi i mekanizmave jashtëgjyqësorë të zgjidhjes së mosmarrëveshjeve. 


PREZANTIMI I PUNIMEVE DHE PJESËMARRJA NË KONFERENCË

Konferenca do të zhvillohet në një ditë të vetme dhe do të organizohet në disa panele. Çdo referues do të ketë në dispozicion 10-15 minuta për prezantimin e punimit së bashku me konkluzionet e tij. Autorët të cilët punimet e tyre duan t’i prezantojnë në PPT, duhet të njoftojnë Komitetin Organizativ brenda datës 01.10.2025. Së paku një nga autorët e punimeve duhet të jetë i pranishëm personalisht në prezantimin e punimit. Në të kundërt punimi nuk do të botohet dhe autorët nuk do të pajisen me certifikatën e pjesëmarrjes.

ABSTRAKTI DHE FORMATI I PUNIMIT

Autorët duhet të paraqesin një përmbledhje të çështjes që duan të trajtojnë si edhe fjalët kyçe, brenda afatit të përcaktuar në këtë thirrje, në adresën: fdutkonferenca@gmail.com

Abstrakti duhet të ketë maksimalisht 300 fjalë dhe 5-7 fjalë kyçe të renditura sipas alfabetit. 

Abstrakti duhet të përmbajë titullin e punimit, emrin e autorit (ëve), adresën elektronike dhe institucionin ku bëjnë pjesë.

Punimi i plotë duhet të jetë në gjuhën shqipe, jo më shumë se 6000 fjalë, përfshirë edhe referencat me footnote dhe bibliografinë.

Çdo punim duhet të respektojë formatin si më poshtë:
· Formati i faqes: A4; Fonti: Times New Roman 12; Alignment: Justified; Hapësira: 1; Marxhins: 1 
· Titulli i punimit duhet të jetë i vendosur në mes të faqes me shkronja kapitale me bold.
· Artikulli duhet të jetë i strukturuar me disa çështje dhe nën çështje, në varësi të tematikës që shtron. Çështja e parë e çdo artikulli duhet të jetë “Hyrja” dhe çështja e fundit “Sugjerimet” dhe/ose “Konkluzionet”.
· Të gjithë titujt e çështjeve duhet të jenë me “Bold” dhe do të paraprihen nga numrat 1, 2, 3 etj..
· Të gjithë titujt e nën çështjeve të jenë me shkrim “Bold” dhe “Italic” dhe duhet të paraprihen nga numrat 1.1, 1.2, 1.3 etj.;
· Çdo artikull duhet të ketë të evidentuar edhe bibliografinë. Renditja e referencave bëhet sipas rendit alfabetik. Kujdes: Modeli i shënimeve në fund të faqes (footnotes) duhet të ndjekë këtë format: Mbiemri i autorit, Emri i autorit. “Titulli i artikullit/librit”. Revista/Vepra ku është botuar. Vendi i botimit: Shtëpia botuese, Viti i botimit, faqja/et nga është shkëputur citimi.
· Ju ftojmë të dërgoni abstraktet tuaja në adresën e e-mail-it: fdutkonferenca@gmail.com
· 
· Afati i fundit i dorëzimit të abstraktit:           01.09.2025 shtyrë më 08.09.2025
· Njoftimi për pranimin e abstraktit:                08.09.2025
· Dita e konferencës:                                        03.10.2025
· Afati i dorëzimit të punimit të plotë:             13.10.2025

